RPS 16: Lied in die hart sonder musiek
Begin (aktuele aanknooppunt): 

Dit is al weer vyfuur en die motors kruie in die druk verkeer voort; buffer teen buffer. Elke bestuurder staar moeg voor hom of haar uit. Die dag was lank en hard en nou is almal op pad huis toe. Skielik in die motor voor my val dit op hoe ŉ medepadgebruiker sy kop ritmies wieg. Die verkeer beweeg stadig aan. Ek kry kans om langs die motor op die snelweg te beland. Dan kan ek die wiegende bestuurder duidelik sien. Daar merk ek hoe hy ritmies met sy vingers op die stuurwiel tyd hou. Dit is asof sy vingers speels galop. Lees verder in die Gereedskapskas onder www.rimpels.co.za 
Roetewysers (die preekplan): Bou die preek volgens die roete hier onder (en bespreek dit ná die diens OF: Hou ’n besprekingsdiens, bv aanddiens oor hierdie onderwerp).
Wat ’n vrolikheid! dink ek by myself. En dít in die moegheid en moedeloosheid van die laatmiddag se spitsverkeer! 

Die volgende afrit is op hande en ons beide draai daar af. Die verkeerslig voor is rooi. Só hou ons motors weer langs mekaar stil. Die nuuskierigheid neem oor. Ek rol my venster af en wink vir hom om dieselfde te doen. Hy is ietwat uit die veld geslaan.
“Meneer wat is jy so vrolik? Watter musiek luister jy? Ek hou jou al van tien minute gelede af dop.” Die man glimlag verleë. 
“Nee ek het nie ŉ radio in die motor nie. Jy sien, die musiek is in my kop, in my hart. Die ritme kom vanself. Ek is dankbaar ... vir die oomblik!” voeg hy vinnig by wanneer dit lyk of die verkeerslig wil oorslaan – na groen.
 Ja, nuwe lewe en energie, dink ek, setel in die oomblik.
Bestemming (die doel en uitkomste): Aktuele preektema – raakpunte met die evangelie vir geloofsvorming:

Gelowig wees beteken om by te wees, hier en nou. Dis om regtig in die oomblik te leef! Jesus verwys daarna in Matteus dat ons moet leef in die oomblik, “vandag” want môre het genoeg van sy eie bekommernisse en daarmee saam uitdagings. 

Matteus 6:25 begin met ’n besliste uitspraak deur ons Here: “Daarom sê Ek vir julle moet julle nie bekommer oor julle lewe [kos, julle liggaam, klere] ... nie.” 

Hy sluit net so seker en duidelik af (v 34): “Moet julle dus nie oor môre bekommer nie, want môre bring sy eie bekommernis. Elke dag bring genoeg moeilikheid van sy eie.” 
Die rimpelende vingers op die stuurwiel sonder musiek in die motor maar in die hart, sal ’n mens altyd bybly! 
